
W Gabra tal-gurisprudenza

SENTENZA TAL-QORTI GENERALI (Il-Hames Awla)

5 ta’ Frar 2016*

“Trade mark Komunitarja — Proc¢edimenti ta’ oppozizzjoni — Applikazzjoni ghat-trade mark
Komunitarja verbali kicktipp — Trade mark nazzjonali verbali precedenti KICKERS — Regola 19
tar-Regolament (KE) Nru 2868/95 — Regola 98(1) tar-Regolament Nru 2868/95 — Raguni relattiva
ghal rifjut — Assenza ta’ probabbilta ta’ konfuzjoni — Artikolu 8(1)(b) tar-Regolament
(KE) Nru 207/2009”

Fil-Kawza T-135/14,
Kicktipp GmbH, stabbilita fDiisseldorf (il-Germanja), irrapprezentata minn A. Dreyer, avukat,
rikorrenti,

VS

L-Uffic¢ju ghall-Armonizzazzjoni fis-Suq Intern (Trade marks u Disinni) (UASI), irrapprezentat
minn I. Harrington, bhala agent,

konvenut,

il-parti l-ohra fil-procedimenti quddiem il-Bord tal-Appell tal-UASI, intervenjenti quddiem il-Qorti
Generali, hija

Societa Italiana Calzature Srl, stabbilita fMilano (l-Italja), irrapprezentata minn G. Cantaluppi,
avukat,

li ghandha bhala suggett rikors ipprezentat kontra d-decizjoni tat-Tieni Bord tal-Appell tal-UASI tat-
12 ta’ Dicembru 2013 (Kaz R 1061/2012-2), dwar procedimenti ta’ oppozizzjoni bejn Societa Italiana
Calzature Srl u Kicktipp GmbH,

IL-QORTI GENERALI (Il-Hames Awla),
komposta minn A. Dittrich (Relatur), President, J. Schwarcz u V. Tomljenovi¢, Imhallfin,
Registratur: E. Coulon,
wara li rat ir-rikors ipprezentat fir-Registru tal-Qorti Generali fl-20 ta’ Frar 2014,

wara li rat ir-risposta tal-UASI pprezentata fir-Registru tal-Qorti Generali fis-27 ta’ Mejju 2014,

wara li rat ir-risposta tal-intervenjenti pprezentata fir-Registru tal-Qorti Generali fl-24 ta’” Gunju 2014,

* Lingwa tal-kawza: I-Ingliz.

wara li rat ir-replika pprezentata fir-Registru tal-Qorti Generali fis-7 ta’ Ottubru 2014,

wara li rat it-twegibiet tal-partijiet ghall-mistogsija bil-miktub tal-Qorti Generali,

wara li rat li I-partijiet ma ressqu ebda talba ghall-iffissar ta’ seduta fit-terminu ta’ xahar min-notifika
tal-gheluq tal-procedura bil-miktub u peress li ghaldagstant iddecidiet, skont I-Artikolu 135a
tar-Regoli tal-Procedura tal-Qorti Generali tat-2 ta” Mejju 1991, li taghti decizjoni minghajr fazi orali

tal-procedura,

taghti 1-prezenti
Sentenza' [omissis]

It-talbiet tal-partijiet
16 Ir-rikorrenti titlob li 1-Qorti Generali joghgobha:
— tannulla d-dec¢izjoni kkontestata;
— tikkundanna lill-UASI ghall-ispejjez.
17 L-UASI jitlob li I-Qorti Generali joghgobha:
— tic¢had ir-rikors;
— tikkundanna lir-rikorrenti ghall-ispejjez.
18 L-intervenjenti titlob li I-Qorti Generali joghgobha:

— tichad ir-rikors u tikkonferma d-dec¢izjoni kkontestata, kif ukoll id-dec¢izjoni tad-Divizjoni
tal-Oppozizzjoni tal-5 ta’ April 2012;

— tikkundanna lir-rikorrenti ghall-ispejjez, inkluzi dawk sostnuti quddiem il-Bord tal-Appell u
d-Divizjoni tal-Oppozizzjoni tal-UASI.

1 — Qed jigu riprodotti biss il-punti ta’ din is-sentenza li 1-Qorti Generali tqis li I-pubblikazzjoni taghhom hija utli.

Id-dritt [omissis]
1. Fuq il-mertu [omissis]
Fugq l-ewwel motiv, ibbazat fuq ksur tar-Regola 19(1) u (2) tar-Regolament Nru 2868/95 [omissis]

Fuq il-fondatezza tal-ewwel motiv [omissis]

— Fuq il-kwistjoni jekk il-produzzjoni ta’ certifikat ta’ tigdid tistax tkun suffi¢jenti sabiex jigu pprovati
l-ezistenza, il-validita u l-portata tal-protezzjoni ta’ trade mark li fugha tkun ibbazata l-oppozizzjoni

Ir-rikorrenti tenfasizza li, skont ir-Regola 19(2)(a)(ii) tar-Regolament Nru 2868/95, l-oppozitur ghandu
jipprovdi kopja ta¢-certifikat ta’ registrazzjoni tat-trade marks li fughom tkun ibbazata l-oppozizzjoni u,
jekk ikun il-kaz, tal-ahhar certifikat ta’ tigdid, filwaqt li l-intervenjenti pprovdiet biss certifikati ta’
tigdid.

Ghandu jigi kkonstatat li l-intervenjenti effettivament ma pproducietx ic-certifikat ta’ registrazzjoni
tat-trade mark precedenti. Fil-fatt, hija pprovdiet biss certifikat dwar 1-ahhar applikazzjoni ghal tigdid
fanness mal-att ta’ oppozizzjoni u certifikat ta’ tigdid fanness man-nota tat-8 ta’ Novembru 2010.

Barra minn hekk, ghandu jitfakkar li, skont l-ewwel sentenza tar-Regola 19(2) tar-Regolament
Nru 2868/95, l-oppozitur ghandu jipprovdi “prova ta’ ezistenza, validita u skop [portata]
tal-protezzjoni tal-marka precedenti”. It-tieni sentenza tar-Regola 19(2) tar-Regolament Nru 2868/95
tindika 1-provi li l-oppozitur ghandu “[b’]mod partikolari” jipproduci.

Skont il-mod kif inhi fformulata l-ewwel parti tar-Regola 19(2)(a)(ii) tar-Regolament Nru 2868/95,
fil-verzjoni Franciza taghha, oppozitur huwa obbligat jipprovdi ¢-certifikat ta’ registrazzjoni “et” (u),
jekk ikun il-kaz, l-ahhar certifikat ta’ tigdid ta’ trade mark precedenti rregistrata li ma hijiex trade mark
Komunitarja. Skont din il-formulazzjoni, l-oppozitur ghandu ghalhekk, bhala prin¢ipju, jipprovdi
¢-certifikat ta’ registrazzjoni, anki jekk jipprovdi ¢-certifikat ta’ tigdid. Verzjonijiet lingwisti¢i ohra ta’
dan ir-regolament jikkonfermaw li, bhala prin¢ipju, i¢-certifikat ta’ registrazzjoni ghandu wkoll jigi
prodott, ghaliex huma jinkludu l-ekwivalenti tal-kongunzjoni “u”, perezempju “and” fil-verzjoni Ingliza,

“_

y” fil-verzjoni Spanjola, “ed” fil-verzjoni Taljana, “e” fil-verzjoni Portugiza u “en” fil-verzjoni Olandiza.

Huwa tabilhaqq minnu li, fil-verzjoni Germaniza tar-Regola 19(2)(a)(ii) tar-Regolament Nru 2868/95,
tintuza l-kongunzjoni “oder” (jew). Madankollu, fid-dawl tal-fatt li l-verzjonijiet Franciza, Ingliza,
Spanjola, Taljana, Portugiza u Olandiza tad-dispozizzjoni inkwistjoni kollha jinkludu l-kongunzjoni
“0”, jew l-ekwivalenti taghha b'dawn il-lingwi rispettivi, il-fatt li, fil-verzjoni Germaniza, tintuza
l-kongunzjoni “oder”, ma huwiex determinanti.

Skont l-ahhar parti tar-Regola 19(2)(a)(ii) tar-Regolament Nru 2868/95, l-oppozitur ghandu wkoll
il-possibbilta li jipproduc¢i “dokumenti ekwivalenti mahruga mill-amministrazzjoni li maghha giet
registrata t-trejdmark”.

Fdan ir-rigward, tqum il-kwistjoni jekk il-possibbilta li jigi pprovdut dokument ekwivalenti
tikkoncernax biss 1-obbligu li jigi pprovdut i¢-certifikat ta’ tigdid jew jekk tikkoncernax l-obbligu li jigu
prodotti z-zewg provi inkwistjoni, jigifieri kemm ic-certifikat ta’ registrazzjoni kif ukoll i¢-certifikat ta’
tigdid. Minn perspettiva grammatikali, iz-zewg interpretazzjonijiet huma possibbli. Fil-fatt, fil-frazi
“jekk it-trejdmark hi rregistrata, kopja tac-certifikat ta’ registrazzjoni relevanti u, jekk ikun il-kaz,
l-ahhar certifikat ta’ tigdid, li juri li l-perjodu ta’ protezzjoni tat-trejdmark jestendi sa wara l-limitu ta’
zmien imsemmi fparagrafu 1 u kull estensjoni ta’ dan, jew dokumenti ekwivalenti mahruga

mill-amministrazzjoni li maghha giet registrata t-trejdmark”, il-parti “jew dokumenti ekwivalenti” tista’
tikkoncerna jew iz-zewg provi, jigifieri kemm ic-certifikat ta’ registrazzjoni kif ukoll ic¢-certifikat ta’
tigdid, jew biss it-tieni prova.

Din id-dispozizzjoni ghandha tigi interpretata fis-sens li l-possibbilta li jigi pprovdut dokument
ekwivalenti ma tikkoncernax biss ic-certifikat ta’ tigdid, izda kemm ic-certifikat ta’ registrazzjoni kif
ukoll ic-certifikat ta’ tigdid. Fil-fatt, ir-rekwizit li jigi prodott ic-certifikat ta’ registrazzjoni ma huwiex
skop ahhari fih innifsu, izda jfittex li jippermetti li 1-UASI jkollu ghad-dispozizzjoni tieghu prova
affidabbli tal-ezistenza tat-trade mark li fugha tkun ibbazata l-oppozizzjoni. Ghandu jitfakkar li
l-ewwel sentenza tar-Regola 19(2) tar-Regolament Nru 2868/95 tipprovdi li l-oppozitur ghandu
jipprovdi “prova” tal-ezistenza, tal-validita u tal-portata tal-protezzjoni tat-trade mark precedenti
tieghu u li t-tieni sentenza tar-Regola 19(2) tar-Regolament Nru 2868/95 tikkostitwixxi biss
prec¢izazzjoni dwar il-provi li ghandhom jigu pprovduti bil-ghan li tigi prodotta din il-“prova”.
Interpretazzjoni teleologika tar-Regola 19(2) tar-Regolament Nru 2868/95 ghalhekk tippermetti li jigi
konkluz li, fl-ahhar mill-ahhar, l-essenzjali huwa li 1-UASI jkollu ghad-dispozizzjoni tieghu “prova”
affidabbli tal-ezistenza, tal-validita u tal-portata tal-protezzjoni ta’ trade mark precedenti li fugha tkun
ibbazata oppozizzjoni.

II-produzzjoni ta’ dokument, li jorigina mill-awtorita kompetenti u li jinkludi l-istess informazzjoni bhal
dik li tidher fcertifikat ta’ registrazzjoni, tissodisfa dan ir-rekwizit. Oppozitur ma jistax jintalab
jipproduci certifikat ta’ registrazzjoni, meta huwa jipproduci dokument mahrug mill-istess awtorita, li
ghalhekk huwa affidabbli daqs certifikat ta’ registrazzjoni u li jinkludi l-informazzjoni kollha
necessarja.

Ghalhekk huwa possibbli li jigi pprovdut dokument “ekwivalenti” li jissostitwixxi kemm ic-¢ertifikat ta’
registrazzjoni kif ukoll ic-certifikat ta’ tigdid. Huwa wkoll possibbli li t-tieni prova msemmija
fir-Regola 19(2)(a)(ii) tar-Regolament Nru 2868/95, jigifieri ¢-certifikat ta’ tigdid, tikkostitwixxi fl-istess
hin “dokument ekwivalenti” ghall-ewwel prova, jigifieri ghac-certifikat ta’ registrazzjoni. Fil-fatt, meta
¢-certifikat ta’ tigdid jinkludi l-informazzjoni kollha necessarja sabiex jigu evalwati l-ezistenza,
il-validita u l-portata tal-protezzjoni tat-trade mark li fugha tkun ibbazata l-oppozizzjoni,
il-produzzjoni ta’ dan id-dokument tikkostitwixxi “prova ta’ ezistenza, validita u skop [portata]
tal-protezzjoni tal-marka precedenti”, fis-sens tal-ewwel sentenza tar-Regola 19(2) tar-Regolament
Nru 2868/95. Ghandu jitfakkar li, skont interpretazzjoni teleologika tar-Regola 19(2) tar-Regolament
Nru 2868/95, il-kontenut tad-dokument huwa l-prova determinanti, kif ukoll il-fatt li huwa jorigina
mill-awtorita kompetenti.

Mill-kunsiderazzjonijiet precedenti jirrizulta li I-produzzjoni ta’ certifikat ta’ tigdid hija sufficjenti sabiex
jigu pprovati l-ezistenza, il-validita u l-portata tal-protezzjoni tat-trade mark li fugha tkun ibbazata

l-oppozizzjoni, jekk huwa jinkludi l-informazzjoni kollha necessarja ghal dan il-ghan.

[omissis]

— Fuq in-natura suffi¢jenti tad-dokumenti prodotti fanness mal-att ta’ oppozizzjoni [omissis]

Fdan ir-rigward, ir-rikorrenti tenfasizza li, skont ir-Regola 98(1) tar-Regolament Nru 2868/95, meta
tkun trid tigi prodotta traduzzjoni ta’ dokument, it-traduzzjoni ghandha tidentifika d-dokument li
tkun qed tirreferi ghalih u tirriprodudi l-istruttura u l-kontenut tad-dokument originali.

Fdan il-kaz, it-traduzzjoni pprovduta mill-intervenjenti ma tinkludi ebda indikazzjoni espressa li

tispecifika liema huwa d-dokument originali li gie tradott. Madankollu, tali indikazzjoni espressa ma
hijiex necessarja sabiex jigi identifikat id-dokument li ghalih tkun qed tirreferi traduzzjoni, meta

d-dokument originali u t-traduzzjoni jigu prodotti flimkien. F'dan il-kaz, mill-fajl tal-UASI jirrizulta li
t-traduzzjoni tinsab direttament wara d-dokument originali. Fdawn i¢-cirkustanzi, ma hemm ebda
dubju dwar id-dokument originali li ghalih qed tirreferi t-traduzzjoni.

[omissis]

Ghandu jigi rrilevat li, meta l-applikazzjoni ghal tigdid tkun saret fil-hin, izda l-awtorita kompetenti ma
tkunx ghadha ddecidiet fuq din l-applikazzjoni, huwa suffi¢jenti li jigi prodott certifikat li jipprova li
saret l-applikazzjoni, jekk huwa jorigina mill-awtorita kompetenti u jinkludi l-informazzjoni kollha
necessarja dwar ir-registrazzjoni tat-trade mark, kif tirrizulta minn certifikat ta’ registrazzjoni. Fil-fatt,
sakemm it-trade mark li fugha tkun ibbazata l-oppozizzjoni ma tkunx giet imgedda, ma huwiex
possibbli ghall-proprjetarju tat-trade mark li jipproduci certifikat ta’ tigdid, u huwa ma jistax jigi
ppenalizzat minhabba z-zmien li tkun hadet l-awtorita kompetenti sabiex tiddeciedi fuq l-applikazzjoni
tieghu. Barra minn hekk, l-istess idea tirrizulta mir-Regola 19(2)(a)(i) tar-Regolament Nru 2868/95, li
skontha, meta t-trade mark ma tkunx ghadha giet irregistrata, huwa suffi¢jenti li tigi prodotta kopja
tac-certifikat tal-prezentata.

Min-naha l-ohra, meta t-trade mark li fugha tkun ibbazata oppozizzjoni hija rregistrata, ma jibqax
sufficjenti, skont ir-Regola 19(2)(a)(ii) tar-Regolament Nru 2868/95, li jigi prodott ic-certifikat
tal-prezentata. Huwa necessarju, fdan il-kaz, li jigi prodott i¢c-certifikat ta’ registrazzjoni jew dokument
ekwivalenti. Skont l-istess idea, ma huwiex suffi¢jenti li jigi prodott certifikat li jipprova li tkun giet
ipprezentata applikazzjoni ghal tigdid, meta t-tigdid ikun twettaq.
[omissis]
Ghal dawn il-motivi,
IL-QORTI GENERALI (II-Hames Awla)
tagta’ u tiddeciedi:
1) Id-decizjoni tat-Tieni Bord tal-Appell tal-Uffic¢ju ghall-Armonizzazzjoni fis-Suq Intern
(Trade marks u Disinni) (UASI), tat-12 ta’ Dicembru 2013 (Kaz R 1061/2012-2), hija
annullata.

2) L-UASI ghandu jbati l-ispejjez tieghu kif ukoll dawk sostnuti minn Kicktipp GmbH.

3) Societa Italiana Calzature Srl ghandha tbati l-ispejjez taghha.
Dittrich Schwarcz Tomljenovi¢
Moghtija fqorti bil-miftuh fil-Lussemburgu, fil-5 ta’ Frar 2016.

Firem

